
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை அறம்

27. தவம் (தவம் செய்கின்றவர் குணம்)

ஊற்ற நோய் தோன்றல், உயிர்க்கு உறுகண் செய்யாமை அற்றே-தவத்திற்கு உரு. 261 தனக்கு ஏற்படக்கூடிய துன்பங்களைப் பொறுத்துக் கொண்டு, எந்த உயிருக்கும் துன்பம் செய்யாமல் இருப்பதுவே தவத்தின் குணம். தவமும் தவம் உடையார்க்கு ஆகும்; அவம், அதனை அஃது இலார் மேற்கொள்வது. 262 தவ ஒழுக்கம் உள்ளவருக்கே தவக்கோலம் பொருந்தும். தவ ஒழுக்கம் இல்லாதவர் தவத்தில் ஈடுபடுவது வீண் முயற்சி. துறந்தார்க்குத் துப்புரவு வேண்டி, மறந்தார்கொல்மற்றைவர்கள், தவம் ! 263 துறவிகளுக்கு உணவு முதலியவை கொடுத்து உதவ வேண்டும் என்று விரும்பி, இல்லறத்தில் இருப்பவர்கள் தவம் செய்வதை மறந்து விட்டார்களோ?

ஒன்னார்த் தெறலும், உவந்தாரை ஆக்கலும், எண்ணின், தவத்தான் வரும். 264 தீமை செய்வோரைக் கண்டிப்பதும், நன்மை செய்தவரை உயர்த்துவதும், நினைத்தபோது தவத்தின் வலிமையால் உண்டாகும். வேண்டிய வேண்டியாங்கு எய்தலான், செய் தவம் ஈண்டு முயலப்படும். 265 விரும்பிய நன்மையை, விருப்பம் போல் தவத்தால் அடைய முடியும். ஆதலால், செய்யத் தக்க தவத்தை அறிவு உடையோர் இப்பொழுதே முயற்சி செய்யலாம்.

